
KOLABORATÈ SINÈJETIK
Kapasite yon elèv pou l sipòte yon ekip nan atenn
yon objektif yo gen an komen oswa rezoud yon
pwoblèm ki difisil lè w kontribye nan inite ekip la
yon fason pozitif, lè w se yon moun yo ka konte
sou li nan ekip la, epi eksprime yon vizyon kritik. 

Mwen ka kolabore lè mwen...
Ede devlope epi kenbe inite ekip la. 
Defann bezwen m, aksepte responsablite pou
aksyon m, epi toujou demontre mwen fyab. 
Eksprime vizyon kritik ak respè.

Kapasite yon elèv pou l koute, adapte fason l
kominike ak diferan oditwa ak objektif, epi ki
eksprime ide l yon fason ki klè e ki konvenkan. 

Mwen ka kominike yon fason ki efikas lè
mwen...

Koute lè lòt moun ap pale. 
Adapte fason mwen kominike ak diferan
oditwa.
Eksprime ide m yo yon fason ki klè e ki
konvenkan.

Kapasite yon elèv genyen pou l entèprete,
analize, evalye, epi rezime enfòmasyon, ide, ak
agiman yon fason ki lojik e efikas ki pral ede
nan pran desizyon ki difisil.

Mwen angaje nan panse kritik lè mwen...
Entèprete, analize, epi rezime enfòmasyon
yon fason ki lojik. 
Evalye enfòmasyon pou presizyon, fyabilite,
ak enpòtans.
Reflechi sou epi revize ide m yo lè m itilize
evidans.

Pwosesis kote yon elèv ap jere aprantisaj li lè l
fikse objektif nan domèn akademik alontèm e
akoutèm, karyè, ak pèsonèl, devlope plan pou l
atenn objektif sa yo, kontwole pwogrè l, epi
evalye jis nan ki pwen plan l lan reyisi lè l angaje
nan pratik ki sipòte byennèt global li. 

Mwen ka yon elèv ki aprann poukont li lè
mwen...

Fikse objektif epi kreye plan pou m atenn
objektif mwen yo.
Kontwole fason m ap pwogrese pou m rive
nan objektif mwen yo.
Angaje nan pratik ki bon pou sante epi ki
pozitif pou ankouraje byennèt fizik ak
mantal an jeneral.

Angajman yon elèv pran pou l trete lòt ak respè,
konprann divès pèspektiv, vwayaje nan monn
nou an ki konekte ansanm yon fason ki
responsab, epi poze aksyon ki demontre etik k
ap kontribye nan amelyorasyon global. 

Mwen ka yon sitwayen mondyal lè mwen... 
Mete m nan plas lòt moun epi respekte yo.
Bay divès pèspektiv valè.
Konprann dwa, devwa, ak opòtinite pou viv,
aprann, epi travay nan yon monn ki konekte
ansanm sou plan digital. 
Chèche opòtinite etik pou defann epi
kontribye nan amelyorasyon global.

